
Royina Garma, posibleng tumestigo sa ICC trial ni FPRRD
PILIPINAS -Posibleng tu-
mestigo si dating Police Col-
onel Royina Garma sa paglil-
itis ng International Criminal 
Court (ICC) laban kay dating 
Pangulong Rodrigo Duterte 
kaugnay ng mga patayan sa 
ilalim ng ‘war on drugs.’

kinumpirma ni dating 
Senador Antonio Trillanes 
IV na natanggap niya ang 
impormasyon tungkol sa 
posibleng pagtestigo ni 
Garma, na aniya ay bahagi 
ng mga naunang isiniwalat 

nila tungkol sa extrajudicial 
killings sa Pilipinas sa ICC.

Bagaman hindi pa tiyak 
ang eksaktong laman 
ng kanyang magiging 
testimonya, nauna nang 
humarap si Garma sa isang 
komite ng Kamara de Rep-
resentantes kung saan tin-
alakay ang umano’y imple-
mentasyon ng tinatawag na 
“Davao Model.”

Ito ay sinasabing sistema 
ng gantimpala para sa pag-
patay sa mga hinihinalang 

sangkot sa iligal na droga.

Ayon kay Trillanes, bukod 
kay Garma, inaasahan ding 
tumestigo sa ICC ang iba 
pang personalidad tulad ng 
mga umano’y dating hitman 
na sina Edgar Matobato at 
Arturo Lascañas, na dati 
nang nagbigay ng pahayag 
tungkol sa mga alegasyon 
ng patayan.

Patuloy pang inaanta-
bayanan ang opisyal na 
kumpirmasyon mula sa ICC 
kaugnay ng mga saksi at 

saklaw ng kanilang testi-
monya sa kaso. - 

   - Ulat ng Bombo  News Phils

Former Police Colonel Royina Garma

NBI tutugisin hitman: ‘Kill 
plot ni VP Sara VS PBBM 

Kumbinsido si National 
Bureau of Investigation 
(NBI) Director Melvin 
Matibag na ang banta 
ni Vice President Sara 
Duterte noong 2024 na 
papatayin si Pangulong 
Ferdinand “Bongbong” 
Marcos Jr. ay planado at 
hindi metaphor o offhand 
remark dahil totoong 
may kinausap umano ito 
para gawin ang misyon.

Sa Saturday News Forum 
sa Dapo Restaurant sa Que-
zon City, sinabi ni Matibag 
na masusing sinisiyasat ng 
NBI ang bantang ito at sa 
katunayan ay tinutugis na 
nila ang indibiduwal na 
sinasabing kinausap ng 
Bise Presidente para patay-
in si Marcos.

“What we know, ito [ang 
sinasabi] namin sa findings 
namin, that is something 
na ginawa niya na spur of 
the moment na parang 
sasabihin na ano lang siya, 
metaphor lang siya, hyper-
bole lang. That is planned, 
actually,” diin ni Matibag.

“So alam namin na meron 
talagang kinausap, but we 
want to find out who is that 
person,” dagdag pa niya.

Sa live press conference 
noong November 2024, 
sinabi ni Duterte na may-
roon na siyang nakausap 
para patayin ang Presi-
dente, si First Lady Liza Ara-
neta-Marcos, at noon ay si 
Speaker Ferdinand Martin 
G. Romualdez kapag may 
nangyaring masama sa 
kanya. Binanggit pa niyang 
hindi siya nagbibiro.

Ang banta ni Duterte ay 
isa sa seryosong charges 

Director Melvin Matibag 
National Bureau of Investigation (NBI

ng impeachment com-
plaints laban sa kanya, 
kasama na ang alegasyon 
ng unexplained wealth at 
paglustay sa confidential 
funds.

Nakatakdang talakayin ng 
House Committee on Jus-
tice ang kill plot ni Duterte 
sa hearing sa Abril 29 kung 
saan magsisilbing resource 
person si Matibag at iba 
pang opisyal ng NBI.

Sinabi ni Matibag na 
inaalam na ng NBI ang 
pagkakilanlan ng taong 
kinausap umano ni Dut-
erte upang madetermina 
kung ang banta ay hindi 
lang isang salita kundi may 
kaukulang aksiyon na.

Binanggit pa ng NBI chief 
na nananatiling nakaalerto 
at iniimbestigahan ng mga 

awtoridad ang mga banta 
laban sa Pangulo, kabilang 
na ang mga ginawa sa real 
time, partikular ang isang 
insidente kung saan may 
nagbanta na babarilin ang 
Presidente at pinost sa 
isang live event.

“Nakakatakot po kasi 
‘yung sitwasyon natin… 
parang it’s so easy to say, 
‘barilin mo ‘yung taong 
‘yan, patayin mo ‘yung 
taong ‘yan, ‘di ba? ‘Kunin 
mo ‘yung ulo ng tao na 
‘yan,’ tapos nagsasabi lang, 
‘This is all metaphor, wala 
kaming intensyon’,” saad ni 
Matibag.

“But if you will investigate 
and look at the behavior 
and the pattern, mukhang 
hindi ito ordinary meta-
phor. That is actually a 
threat,” dugtong pa niya.

- ABANTE NEWS

‘Military-backed 
People Power’ 
na isiniwalat 
ni Sen. Lacson, 
paiimbestigahan 
ng Malacañang!
Nagbigay ng reaksiyon 

ang Palasyo hinggil sa ibin-
unyag na impormasyon ni 
Senate Pro Tempore Ping 
Lacson na umano’y ilang 
mga retiradong opisyal ng 
militar ang nagpaplano ng 
“People Power Revolution” 
laban sa administrasyon 
ni Pangulong Ferdinand 
“Bongbong” Marcos, Jr.

Ayon sa awtoridad, sinabi 
ni Lacson na nakarating sa 
kaniyang kaalaman ang tung-
kol sa balak na paghingi ng 
tulong ng mga nabanggit 
na retiradong military offi-
cers sa kasalukuyang hanay 
ng kasundaluhan sa Armed 
Forces of the Philippines 
(AFP).

Aniya pa, batay raw sa 
kaniyang source, hindi 
umano uusad ang nabang-
git na balak.

Nagbigay naman ng pa-
hayag tungkol dito si Presi-
dential Communications 
Office (PCO) Undersecretary 
at Palace Press Officer Atty. 
Claire Castro, sa isinagawang 
press briefing nitong Lunes, 
Abril 27.

Ayon kay Castro, nararapat 
daw na imbestigahan na ito 
kahit na wala pang utos mula 
sa Pangulo.

“Unang-una po, kung ito 
ay mapapatunayan, dahil si 
Senator Lacson naman ay 
hindi natin matatawaran 
kapag nagsalita ito, ito ay 
may resibo. So, muli ang mga 
investigating bodies natin, 
hindi na po kayo kailangang 
utusan, gawin na po ninyong 
mag-imbestiga,” aniya. •

Ulat ni Mon Datol                             

Kasunod nito ay ihahanda 
na ng justice committee 
ang report at kalakip na 
resolusyon para sa susunod 
na hakbang na iakyat na 
sa plenaryo ng Kamara de 
Representantes ay ...       

Kumuha ng 1/3 
votes para dalhin  na 
reklamo sa Senado.                   

******** 
Matapos ang botohan, 

nagmosyon si Rep. Leila 
de Lima na pag-isahin  na 
lamang ang dalawang im-
peachment complaint dahil 
pareho lang ang ginamit na 
ground ng mga complain-
ant at agad naman itong 
sinegunduhan ni House 
Committee on Justice Chair 
Atty. Gerville Luistro ng Bat-
angas.

      Unanimous at wala 
rin kumontra sa mo-
tion ni Ateng Lei la.    

               ********

**********

VP Sara Duterte impeachment lusot sa ka-
mara; Sara tuloy ang 5-country trip sa Mayo; 
BIR inutos ang tax audit kay VP Sara, asawa, 
9 negosyo; Escudero at Ngu bawal umalis; 
Bato gustong pumasok subalit natatakot 
maaresto ng ICC; Sara-Chavit sa 2028 gusto 
ng dating ‘Marcos loyalists’Sa botong 53-
0, lusot ang impeachment complaint nina 
Saballa at Cabrera laban kay VP Sara Dut-
erte matapos makitaan ng  probable cause 
ang 2 reklamo ayon sa House Committee on 
Justice nitong Miyerkoles, Abril 29, at ang 
mabigat sa ginawang botohan ay ...       Wala 
ni isa mang kumontra kahit kasangga ni 
Inday Sara.   

Ang hinihintay daw ng mga 
Kongresista ay ang impeach-
ment complaint na ipa-file 
ulit kontra ke VP Sara Duterte 
matapos ang Pebrero 6, 2026 
na katapusan ng one year bar 
sa unang reklamo kontra VP 
Sara at iyon ang ... 

Aakyat agad sa Sena-

do dahil sa 200+ pirma 

ng mga Kong.

               ********
Tiniyak naman ni Senate 
President Tito Sotto na mabilis 
na aaksiyunan ang impeach-
ment complaint laban kina 
Pangulong Ferdinand Marcos 
Jr. at Vice President Sara Dute-
rte sakaling may maghain ng 
reklamo laban sa kanila at 
makarating sa Senado.   

“Forthwith” at with 
dispatch ang aksiyon 

ni Tito Sen. Aprub. .

********
Walang VIP treatment naku-

ha si dating Senador Bong Re-
villa Jr. ng ikinulong Lunes ng 
gabi sa Quezon City Jail-Male 
Dormitory sa Payatas, Quezon 
City matapos itong sumuko 
bunga ng kinakaharap nitong 
kaso sa Sandiganbayan ayon 
kay DILG Sec. Jonvic Remulla 
na nagsabing...

Trabaho lang, walang 
kaibigan sa kapwa 

Cavitenong pulitiko.

********
Sa Enero 23 babasahan ng 
sakdal si Revilla at iba pang 
kapwa akusado sa umano’y 
P92.8 milyong “ghost” flood 
control project sa Pandi, 
Bulacan at dito rin tatalaka-
yin ang mosyon ng dating 
senador na ilipat siya sa 
PNP custodial center sa 
Camp Crame, Quezon City.  

Kulong si Bong kahit 
na kaalyado ni Pres. 

Bongbong.

 ********

Patuloy ang pagbuga ng 
bulkang Mayon sa Albay Bicol 
Region ng lava dome at lava 
flow gayundin ng 338 rockfall 
events at 72 Pyroclastic Den-
sity Currents o “uson” at nakita 
rin ang crater glow sa bulkan 
at nagluwa ng nasa 4,970 
tonelada ng asupre ng ayon 
sa latest monitoring sa bulkan 
ng Phivolcs sa nakalipas na 24 
oras habang tinitipa ko ating 
kolum kayat ... 

 
Nananatiling nasa 

ilalim ng alert level 
3 status ang Mayon 
na may mataas na 

aktibidad.
                    
               ********

P10 milyong reward para 
sa sino mang magbibigay 
ng impormasyon para 
maaresto ang negosyan-
teng si Charlie “Atong” Ang 
ayon kay  DILG Sec Jonvic 
Remulla nitong Huwebes 
dahil siya na lamang ang 
natatanging hindi naaares-
to sa 18 akusado sa mga 
missing sabungero kayat...

 Top 1 Most Wanted 
na sa Pinas itong si 

Atong Ang.
                                               

********
Sa mga pinuntahang ba-

hay ni Atong Ang ng mga 
tauhan ng CIDG sa Metro 
Manila at Region 4-A ay 
hindi natagpuan ang nego-
syante kaya patuloy pa rin 
ang kanilang ginagawang 
paghahanap dahil lubhang 
napakayaman umano ni 
Ang kaya maraming condo 
at bahay sa mga mayaya-
mang subdivision at lu-
gar ang kinukonsiderang 
suyurin ng otoridad. Pero...

Ang tanong: Nasa 
Pinas pa ba si Atong 

Ang?

Kayang kumuha ng ma-
higit 1/3 votes sa mga mi-
yembro ng Plenaryo dahil 
malakas pa rin ang kapit ni 
PBBM sa mga Kongresmeyn 
kahit  di na Speaker ng 
House si Martin Romualdez 
dahil malayo pa 2028 elec-
tion at... 

Cong pa rin si Sandro 
Marcos at Erpat pa rin 
niya Pangulo.      

********
Sinabi naman ni SP Tito 

Sotto na handa naman ang 
Senado kung iaangat ng 
Kongreso ang impeachment 
complaint ni VP Sara sa 
kanila at ebidensiya umano 
ang tunay na...  

Mananaig at 
maghahari sa rek 
- lamo kontra Bise 
Presidente.          

                                                   
********

One-time GST top-up papasok sa account ng
Canadians sa Hunyo, Grocery Benefit sa Hulyo

Ang groceries benefit ng 
Liberal na gobyerno at ang 
one-time GST top-up na 
inanunsyo noong Enero ay 
magsisimulang pumasok sa 
mga bank account ng Can-
adians sa Hunyo at Hulyo.

Noong unang bahagi ng 
taon, inanunsyo ni Prime 
Minister Mark Carney ang 
Canada Groceries and Essen-
tials Benefit, na sinabi niya ay 
ibu-boost ang natatanggap 
ng mga pamilya at indib-
idwal sa pamamagitan ng 
kanilang GST rebate sa su-
sunod na limang taon.

Ang GST rebate ay isang 
tax-free payment na tina-tar-
get ang mga Canadian na 
mababa at katamtaman ang 
kita. Simula sa Hulyo, ang 
quarterly rebate ay tataas ng 
25 porsyento — at manana-
tili sa mas mataas na lebel na 
iyon sa susunod na limang 
taon.

Ang nagpapatuloy na 25 
porsyento na boost man-
gangahulugan na ang isang 
pamilya na may apat na mi-
yembro na kwalipikado para 
sa maximum na benepisyo 

na $1,100 ay makakakuha ng 
hanggang $1,400 kada taon 
going forward, habang ang 
indibidwal na kwalipikado 
para sa maximum na $540 ay 
makakakuha ng $700 kada 
taon.

Simula sa Hulyo, ang GST 
rebate ay tatawaging Can-
ada Groceries and Essentials 
Benefit at ito ang makikitang 
pangalan sa mga bank state-
ment.

Isa pang parte ng afford-
ability announcement ng 
gobyerno noong Enero ay 
ang pangako ng mga Lib-
eral na bibigyan ang Can-
adians ng isang one-time 50 
porsyentong top-up sa GST 

Ang groceries and essentials benefit ng Liberal na gobyerno papasok sa mga bank 
account ng Canadians sa Hulyo, habang ang one-time GST top-up darating sa Hunyo.

rebate na nakuha nila mula 
Hulyo 2025 hanggang Hunyo 
2026.

Ang one-time top-up na ito 
ay darating sa Hunyo 5.

Ang one-time boost ita-
taas ang $1,100 maximum 
na nakuha ng isang pamilya 
na may apat na miyembro 
noong Hulyo ng nakaraang 
taon hanggang Hunyo 
ngayong taon sa $1,890 at 
itataas ang $540 na nakuha 
ng isang indibidwal sa $950.

We are offering this one-
time payment to help with 
affordability and relieve 
some of that pressure for 
those who need it most, 
sinabi ni Wayne Long, ang 

secretary of state para sa 
Canada Revenue Agency, 
sa isang pahayag ngayong 
Biyernes.

Sino ang eligible para sa 
GST rebate

Ang income cutoff rate 
mag-iiba-iba kada taon, 
depende sa inflation ngunit 
para maging eligible, kailan-
gan ikaw ay isang Canadian 
resident para sa tax purposes 
and at least 19 taong gulang.

Para sa 2024 tax year, kung 
saan batay ang kasaluku-
yang payouts, ang isang 
single person na walang 
anak na may adjusted net 
income (kita na binawasan 
ng eligible deductions) na 
$56,181 o mas mababa ay 
makakakuha ng GST rebate.

Ang kasal o common-law 
couple na may dalawang 
anak makakakuha ng rebate 
kung ang kanilang family 
income ay $66,841 o mas 
mababa.

Tinataya ng gobyerno na 
may 12 milyong katao na 
makakakuha ng GST rebate.   
-  RCI

Ano ang ibig sabihin ng Daniel 2:44-45?
Ang Daniel 2:44-45 ay tu-

mutukoy sa isang propesiya 
sa Bibliya tungkol sa isang 
kahariang itatatag ng Diyos, na 
mananatili magpakailanman 
at hihigit sa lahat ng iba pang 
kaharian. Narito ang isang de-
talyadong pagsusuri:

Ang kaharian ng Diyos ay 
magiging walang hanggan: “Ang 
Diyos ng langit ay magtatatag 
ng isang kaharian na hindi 
magigiba kailanman” (Daniel 

2:44). Ang kahariang ito ay hindi 
kontrolado ng mga tao kundi 
itinatag ng Diyos mismo.

Ito ay hihigit sa lahat ng iba 
pang kaharian: Ang kahariang 
ito ay “dudurog at wawakasan 
ang lahat ng mga kahariang 
ito, at ito lamang ang manana-
tili magpakailanman” (Daniel 
2:44). Ipinahihiwatig nito na ang 
kaharian ng Diyos ay magiging 
higit na mataas kaysa sa lahat 
ng kapangyarihan sa lupa.

Pagiging Mapagkakatiwalaan 
ng Propesiya: Binibigyang-diin 
ng talata 45 na ang panaginip 
at ang interpretasyon nito ay 
mapagkakatiwalaan, na nag-
papatibay sa kahalagahan ng 
propesiya.

Iba-iba ang interpretasyon ng 
mga iskolar, ngunit marami ang 
nakakakita sa siping ito bilang 
tumutukoy sa isang panahon 
sa hinaharap kung kailan ang 
pamamahala ng Diyos ay ganap 

na maisasakatuparan, na mag-
dadala ng kapayapaan at hus-
tisya sa mundo. Naniniwala ang 
ilan na ito ay may kaugnayan 
sa paghahari ni Hesukristo sa 
hinaharap, habang ang iba ay 
nakikita ito bilang isang mas 
malawak na espirituwal na 
kaharian na itinatag sa pamam-
agitan ng pananampalataya.

Ano sa palagay mo ang 
ibig sabihin ng sipi na 
ito?

Ano ang Kaharian ni Jehova?
Ang Kaharian ni 
Jehova ay tumutu-  
koy sa isang sen-
tral na konsepto sa 
pananampalataya 
ng mga Saksi ni 
Jehova, na kuma-
katawan sa ma-
kalangit na pama-
halaan ng Diyos na 

malapit nang papalit 
sa mga pamahalaan 
ng tao at magdada-
la ng kapayapaan, 
katarungan, at kasa-
ganaan sa mundo. 
Ayon sa kanilang 
mga paniniwala, 
ang kahariang ito 
ay pamumunuan 

ni Hesukristo, na 
maghahari bilang 
Hari, at wawakasan 
ang kasamaan, hindi 
pagkakapantay-pan-
tay, at pagdurusa. 
Ang kaharian ay 
nakikita bilang 
isang literal at pisi-
kal na pamamahala 

na itatatag sa lupa, 
at ang pagtatatag 
nito ay itinuturing 
na malapit na. Ang 
konseptong ito ay 
batay sa mga inter-
pretasyon ng mga 
banal na kasulatan 
sa Bibliya, lalo na sa 
aklat ni Daniel.

Daniel (Daniel 2:31-45)  
, na naglalarawan ng 
isang malaking estatwa o 
imahen na nagpapakita 
ng pagkakasunod-sunod 
ng mga kapangyarihan 
sa mundo.

Narito ang maha-
halagang detalye tung-
kol sa hulang ito:

Ang Imahen: Ang estat-
wa ay may ulong ginto, 
dibdib at mga bisig na 
pilak, tiyan at hita na tan-
so, mga binti na bakal, at 
ang mga paa ay halo ng 
bakal at luwad.

Ang Bato: Isang bato 
na hindi inukit ng mga 
kamay ang tumama sa 
mga paa na bakal at 
luwad ng imahen, na 
nagpabagsak at nag-
durog dito.

Kahulugan: Ang bato 
ay sumisimbolo sa 
Kaharian ng Diyos na 
wawasak sa lahat ng 
pamahalaan ng tao (na 
kinakatawan ng imahen) 
at tatayo magpakailan-
man.

Panahon: Ayon sa in-
terpretasyon, tayo ay 
nasa “panahon ng ka-
wakasan” o narating na 
ang bahagi ng mga paa 
ng imahen.

SOVEREIGN ALMIGTHY GOD 

JEHOVAH

 HIGH PRIEST &  MESSIANIC KING 

JESUS CHRIST

CO-RULERS AND PRIESTS

144,000
Ang Kaharian ay hindi mamamahala sa pama-

magitan ng mga politiko sa mundo.
Sa kagustuhang manatili sa kapangyarihan, 

lalabanan ng mga politiko ang pamamahala ng 
Kaharian ng Diyos.​— Awit 2:2-9.

Pupuksain ng Kaharian ng Diyos ang mga ka-
hariang gusto pa ring mamahala sa mga tao. 
(Daniel 2:44; Apocalipsis 19:17-21) 

Ang digmaang ito ay tinatawag na Armagedon.​
—Apocalipsis 16:14, 16.

Lahat ng magpapasakop sa Kaharian ng 
Diyos ay makaliligtas sa Armagedon at mabubu-
hay sa mapayapang bagong mundo. Sila ang 
bubuo sa tinatawag ng Bibliya na “malaking pu-
lutong” na malamang ay aabot nang ilang mily-
on.​ —Apocalipsis 7:9, 10, 13, 14.

TANDAAN
DAHIL SA MGA TURO NI 

JESUS, NATUTULUNGAN ANG 
MGA TAO NA GAWIN ANG 

TAMA. LAHAT NG SUMUSUNOD 
DITO AY MAGKAKAISA AT MA-

GIGING MAPAYAPANG MGA SA-
KOP NG KANIYANG GOBYERNO

ISANG SULYAP SA TUNAY NA 
BUHAY

“Sa panahon [ng pamama-
hala ni Kristo bilang Hari], ma-
mumukadkad ang matuwid, at 
mamamayani ang kapayapaan 
. . . Magkakaroon siya ng mga 
sakop . . . hanggang sa mga dulo 
ng lupa.”​—Awit 72:7, 8, 13, 14.

“Pinatitigil [ng Diyos] ang mga 
digmaan sa buong lupa. Binabali 
niya ang pana at dinudurog ang 
sibat.”​—Awit 46:9.

“Magkakaroon ng saganang 
butil sa lupa; mag-uumapaw ito 
sa tuktok ng mga bundok.”​—
Awit 72:16.

“Magtatayo sila ng mga bahay 
at titira sa mga iyon, at mag-
tatanim sila ng ubas at kakai-
nin ang bunga nito. Hindi sila 
magtatayo pero iba ang titira, at 
hindi sila magtatanim pero iba 
ang kakain. . . . Lubusan silang 
masisiyahan sa mga gawa ng 
kanilang mga kamay.”​—Isaias 
65:21, 22.

“Ang tolda ng Diyos ay nasa 
sangkatauhan . . . Papahirin 
niya ang bawat luha sa mga 
mata nila, at mawawala na ang 
kamatayan, pati ang pagdada-
lamhati at ang pag-iyak at ang 
kirot.”​—Apocalipsis 21:3, 4.

TANAWIN SA BAGONG LUPA 
ANG BAGONG KAAYUSAN

KAGANDAHAN NG KALIKASAN

Alam mo ba?
Hindi nakikisali ang mga Saksi ni Jeho-

va sa politika, pero ipinagpapasalamat 
at nirerespeto namin ang mga ginagawa 
ng gobyerno. (Roma 13:1; 1 Timoteo 2:1, 
2) Para sa iba pang impormasyon, bisita-

hin ang www. JW.org   Basahin ang  
“Bakit Neutral sa Politika ang mga 

Saksi ni Jehova?”


